
Året 2022 
 

Styret har i 2022 hatt 10 styremøte og handsama 46 saker. 

Klubben hadde pr. 31.12.22 279 medlemar.   

Året 2022 har vore nok eit år med mykje aktivitet etter at Korona pandemien med sine restriksjonar 

slapp taket.    

Aktivitetar og kurs i 2022 
Sunnfjord Hundeklubb har hatt fleire kurs gjennom året. I tillegg til desse har klubben sine faste 

aktivitetar som måndagstreningane har vorte gjennomført av klubben sine NKK utdanna instruktørar.  

Onsdagstreningane har som tidlegare vore opne for klubben sine medlemar, desse er utan 

instruktørar.  Elles så har vi hatt følgande aktivitetar og kurs:  

Seminar/føredrag v/Hilde Ulvatne Marthinsen – januar – 35 deltakarar 

Kvalpekurs – februar –  12 ekvipasjer 

Unghundkurs – mars – 9 ekvipasjer 

Kurs i Sporing v/Petter Krågå – mai -  10 ekvipasjer 

Kvalpekurs – helg -juni – 6 ekvipasjer 

Seminar/føredrag v/Hilde Ulvatne Marthinsen – August – 55 deltakarar 

Kvalpekurs – oppstart september – 6 ekvipasjar 

Kvalpekurs – oppstart september – 8 ekvipasjar 

Kvalpekurs helg – oktober – 6 ekvipasjar 

Kvardagslydighet – oppstart oktober – 6 ekvipasjar 

Agilitykurs –  november - 8 ekvipasjar 

Hundens Dag  

Dugnader på Sunde 

 

Kvalpekurs og unghundkurs i første halvår vart heldne på Mo og Jølster Vidaregåande skule avd. Mo , 

kursa i 2. halvår vart heldne i klubben sine lokale på Sunde.   

Sporkurset vart helde på Mo og Jølster Vidaregåande skule avd. Mo sitt område.   

Hundens dag var helde i Førde 17.september 2022 der fleire av klubben sine styremedlemmer deltok 

med hundar og fekk profilert klubben og aktivitetar med hund.  

Sunnfjordutstillinga 8. og 9. oktober 2022 
Utstillinga var i Skei Storhall og der var påmeldt 527 hundar.  I år var og utstillinga open for publikum, 

og vi håpar at det tek seg opp med besøkande på utstillinga til neste år.  Musti Førde var 

hovudsponsor for utstillinga. Også i år vart denne utstillinga sett på som eit prøveprosjekt frå 

kommunen si side og vi håpar no at ein får vedtak om fast bruk av hallen til utstillinga i 2023.  

 

Arbeidet med lokalet til klubben 
Årsmøtet 2021 gav styret i oppdrag å tenke litt rundt klubben sine oppsparte midlar og kva vi kunne 

bruke desse til, sjølvsagt då i forhold medlemane sine aktivitetar, dette arbeidet har no resultert i at 

klubben har fått leige ein nedlagt driftsbygning på Sunde som kurslokale. 

Det blei og kjøpt inn 2 brakker som er plassert i forbindelse med kurslokalet vis a vis Sunde 

Hundegard.  I desse brakkene vil vi få lagt inn straum noko som gjer at vi får på plass toalettfasilitetar 

som kan brukast i forbindelse med kursa vi held i desse lokala.  I samband med dette har klubben 

kjøpt inn eit forbrenningstoalett då det ikkje er innlagt vatten i brakkene. 

Der er kjøpt inn terassetepper for å ha på golvet inne i fjøsen, der er også kjøpt inn treningsutstyr 

som vert lagra der.  Klubben har valgt å halde på lokalet på Tefre då alt agilityutstyret står der og 

dette er utstyr som krev stor lagerplass og ikkje minst plass for bruk noko vi ikkje har på Sunde. 

Klubben har hatt fleire dugnadar for å få lokala (både driftsbygningen og brakkene) klare til bruk, der 

har vore skifta kledning – malt – lagt terassetepper osv.   Eine brakka vil på sikt bli laga til med bord 

og sittemuligheiter for pausar under kurs osv., brakke 2 er tatt i bruk som lager for klubben sitt 

utstyr. 

Klubben har helde både kvalpekurs og unghundkurs i desse lokala.  Der vil og bli arrangert faste 

treningar i rally-lydigheit, og på sikt gjerne andre aktivitetar. 

 

Instruktørkurs 
Hilde Ulvatne Marthinsen heldt i 2021/2022 kurs for 6 deltakarar, fordelt med 2 frå Sunnfjord 

Hundeklubb, 2 frå Florø Hundeklubb, 1 frå Luster Hundeklubb og 1 frå Askøy Hundeklubb.  Eksamen 

var i slutten av januar og alle deltakarane bestod denne og er dermed godkjent som NKK Trinn 1 

instruktørar.  

Julebord 
Klubben heldt julebord på Thon Førde Hotel, arrangementet blei lagt ut på Facebook og på heimesida 

til klubben, for dei som hadde delteke som frivillige på Sunnfjord Utstilliga var dette arrangementet 

gratis som takk for innsatsen.  Totalt var det 10 stk. som deltok på julebordet.   

 

Resultat 
Rekneskapsåret 2022 gir klubben eit underskot på kr. 5 653,69.   

 

Førde, 18.01.2023 

